
Azərbaycan Respublikasının Hökuməti və ATƏT-in Demokratik Təsisatlar və İnsan Hüquqları üzrə Bürosu arasında
qarşılıqlı anlaşma haqqında Memorandum barədə

AZƏRBAYCAN RESPUBLİKASI PREZİDENTİNİN SƏRƏNCAMI

1. Azərbaycan Respublikası Prezidentinin İcra Aparatı və Azərbaycan Respublikasının Nazirlər Kabineti 1998-ci il 25 noyabr
tarixində Bakı şəhərində imzalanmış Azərbaycan Respublikasının Hökuməti və ATƏT-in Demokratik Təsisatlar və İnsan
Hüquqları üzrə Bürosu arasında qarşılıqlı anlaşma haqqında Memorandumun həyata keçirilməsi məqsədi ilə zəruri tədbirlərin
yerinə yetirilməsini təmin etsinlər və bu barədə Azərbaycan Respublikasının Prezidentinə məlumat versinlər.

2. Azərbaycan Respublikasının Xarici İşlər Nazirliyinə tapşırılsın ki, bu Sərəncamın 1-ci bəndində göstərilən Memorandumun
həyata keçirilməsi üçün zəruri olan tədbirlərin görülməsi barədə ATƏT-ə məlumat versin.

Azərbaycan Respublikasının Prezidenti HEYDƏR ƏLİYEV
Bakı şəhəri 14 may 1999-cu il

� 152
 

 Azərbaycan Respublikasının hökuməti və ATƏT-in Demokratik Təsisatlar və İnsan hüquqları üzrə bürosu arasında
qarşılıqlı anlaşma haqqında
MEMORANDUM
 
ATƏT-in insan ölçüsü sahəsində öhdəliklərini xatırladaraq və Azərbaycana tələblərin qiymətləndirilməsi üzrə Missiyasının
nəticələrinə  əsaslanaraq, Azərbaycan Respublikasının Hökuməti və DTİHB/ATƏT aşağıdakılar barədə razılaşırlar:
Azərbaycan Respublikasının Hökuməti və DTİHB/ATƏT insan ölçüsü məsələləri üzrə müntəzəm olaraq məsləhətləşmələr
keçirəcəklər.  Onlar demokratikləşdirmə, insan hüquqları və seçkilər sahəsində layihələrin işlənib hazırlanması və həyata
keçirilməsi məqsədi ilə birgə iş  aparacaqlar.
DTİHB/ATƏT layihələr üzrə təkliflər işləyib hazırlayacaq və onların həyata keçirilməsində yardım etmək məqsədilə ekspertləri
müəyyən  edəcəkdir. Razılaşdırılmış layihələrin ilkin siyahısı hazırki Qarşılıqlı Anlaşma haqqında Memorandumun Əlavəsinə
daxil edilib.  DTİHB/ATƏT bu layihələrin həyata keçirilməsində təşəbbüsçü qismində çıxış edəcəkdir. Bu layihələrin həyata
keçirilməsi vəsaitlərin  mövcudluğundan asılıdır.
Texniki yardımın göstərilməsi üzrə layihələrin həyata keçirilməsində, təkrarlamalara yol verməmək məqsədi ilə DTİHB/ATƏT,
imkan  daxilində öz fəaliyyətlərini digər beynəlxalq təşkilatlarla əlaqələndirəcək.
Azərbaycanda vətəndaş cəmiyyətinin möhkəmləndirilməsi məqsədi ilə, insan hüquqları sahəsində fəal olan yerli qeyri-hökumət
təşkilatları  Azərbaycan Respublikasının Hökuməti və/və ya DTİHB/ATƏT tərəfindən DTİHB/ATƏT layihələrinin həyata
keçirilməsinə cəlb oluna  bilərlər.
Azərbaycan Respublikasının Hökuməti razılaşdırılmış layihələrin sərbəst həyata keçirilməsinin təmin edilməsi məqsədilə
müvafiq  səlahiyyətlərə malik olan əlaqələndirici şəxsləri və ya həyata keçirmə üzrə tərəfdaşları təyin edəcək.
Azərbaycan Respublikasının Hökuməti həyata keçirilməli olan layihələrə aid yardımçı materialların verilməsi, zəruri olarsa maddi-
texniki  yardımın göstərilməsi, vizaların verilməsi daxil olmaqla, dövlət sərhəddini keçməklə əlaqədar rəsmiyyətlərin təmin
edilməsi kimi bütün  mümkün olan yardımı göstərəcəkdir. Hökumət DTİHB/ATƏT fəaliyyətini əlavə dəyər vergisinin
ödənilməsindən azad edəcəkdir.
Demokratikləşdirmə prosesinin uzun müddət tələb etdiyini anlayaraq, Azərbaycan Respublikasının Hökuməti və DTİHB hazırki
Qarşılıqlı  Anlaşma haqqında Memoranduma çoxillik işlər üçün əsas kimi baxırlar.Təkliflərdə göstərilən layihələr 1998-ci ildə
başlanacaqdır.  Layihələrin Əlavədə olan digər hissəsi 1999-cu ildə həyata keçiriləcəkdir. Sonrakı illər üçün əlavə layihələr zəruri
olarsa işlənib  hazırlanacaqlar.
 
Bakıda, 1998-ci ilin noyabrın 25-də, iki nüsxədə, Azərbaycan və ingilis dillərində imzalanmışdır və hər iki mətn eyni qüvvəyə
malikdir.
 

Azərbaycan Respublikası
Hökuməti adından

 
(imza)

Avropada Təhlükəsizlik və
Əməkdaşlıq üzrə Təşkilatı adından

 
(imza)

 
 ATƏT
Demokratik Təsisatlar və İnsan Hüquqları üzrə Büro
 
 AZƏRBAYCAN ÜÇÜN TӘKLİF LAYİHӘLӘRİ
 
 Azərbaycanda seçkilərin keçirilməsinə yardım layihəsi Seçki sahəsində qanunvericiliyin icmalı

Layihənin məqsədi:
·         Azərbaycanda seçkilərin qanunvericilik və inzibati strukturunun məcmu icmalını vermək.
·         Dövlət hakimiyyət orqanlarını seçki strukturuna tövsiyə edilmiş düzəlişlərə bağlı fəal müzakirələrə cəlb etmək.
·         Müasir və obyektiv seçki qanunvericiliyinin işlənib hazırlanmasında və onun səmərəli şəkildə həyata keçirilməsində

dövlət hakimiyyət  orqanlarına dəstək vermək.
Arayış
 
Azərbaycanda Parlament seçkilərinin keçirilməsi 2000-i ildə gözlənilir. Bələdiyyə seçkilərinin isə keçirilməsi 1999-cu ilə
planlaşdırılıb. Cari  ilin oktyabr ayına keçirilmiş Prezident seçkilərinə dair DTİHB seçkilər prosesində qanunvericilik strukturunun
idarəsini təkmilləşdirmək  məqsədi ilə, bir neçə tövsiyələr irəli sürmüşdür.
 
Əsaslandırma
 
Layihənin məcmu məqsədi müasir, səmərəli və açıq seçki qanunvericiliyinin işlənib hazırlanmasında və seçkilərin təşkilində



Azərbaycana  yardım göstərməkdir. Seçki qanunlarının və qanun layihələrinin icmalı seçki sahəsində ekspertlər qrupu tərəfindən
qanunvericilik mətnlərinə  qiymət verilməsinə və son nəticədə mümkün alternativ qərar təklif edilməsinə istiqamətləndiriləcəkdir.
İcmal, seçki prosesini idarə edən  hüquqi müddəaların müxtəlif aspektlərini özündə cəmləşdirəcəkdir və beləliklə də, icmal seçki
sahəsində qayda və təlimatların yenidən  baxılmasını həyata keçirəcəkdir. Seçki strukturu barədə əldə ediləcək razılığın yüksək
səviyyəsini təmin etmək məqsədilə icmalın gedişatında  siyasi partiyaların, o cümlədən müxalif partiyaların mövqeyi nəzərə
alınmalıdır.
Ekspert qrupu qanunvericiliyin layihəsinin icmalını Azərbaycanın hakimiyyət orqanları ilə sıx əməkdaşlıq şəraitində keçirəcəkdir
hansı ki,  ATƏT/DTİHB-nin ekspert qrupuna mövcud olan qanunvericiliyin, mətnlərin layihələrinin və digər müvafiq sənədlərin
surətini təqdim  edəcəkdir. ATƏT/DTİHB-nin ekspert qrupları müvafiq orqanlarla müzakirə olunmalı qanun layihəsinə verilən
qiymət və təkliflər toplusu  mövzusunda olan hesabatı təqdim edəcəklər.
 
Müddət
 
1999-cu ilin yanvar-fevral ayları.
·          Seçki sahəsində 2/3 ekspert müəyyən etmək
·          Bölgə səfərləri təşkil etmək
1999-cu ilin aprel-may ayları
·         Seçki prosesini idarə edən hüquqi strukturlarının icmalı və tövsiyələri əks etdirən məruzənin hazırlanması
·         Azərbaycan Qanunverici orqanları ilə, seçkilərə dair hakimiyyət orqanları ilə, siyasi partiyalarla və bu sahədə Azərbaycan

Respublikasında  fəaliyyət göstərən beynəlxalq təşkilatlarla məruzənin müzakirəsi üçün Dəyirmi masanın təşkil edilməsi.
Maliyyə xərcləri
Layihənin ümumi dəyəri təxminən 60.000 ABŞ dollarıdır.

 
 Azərbaycanda seçkilərin keçirilməsinə yardım layihəsi Seçki inzibatçılarının hazırlanması
Layihənin məqsədi:
·         Seçki sisteminin səmərəliliyini artırmaq və seçki sahəsində yeni qəbul edilmiş qanunvericilik aktlarının həyata keçirilməsini

təkmilləşdirmək  məqsədi ilə seçki inzibatçılarının yerli səviyyədə hazırlanması.
 
Arayış
 
Azərbaycanda Parlament seçkilərinin keçirilməsi 2000 ilə nəzərdə tutulub, Bələdiyyə seçkilərinin keçirilməsi isə 1999 ilə
planlaşdırılıb. 1998  ilin oktyabr ayında keçirilmiş Prezident seçkilərinə dair, DTİHB qanunvericilik strukturunun idarəsini
təkmilləşdirmək məqsədi ilə, bir neçə  tövsiyələr irəli sürmüşdür. 1998-ci ildə DTİHB-ın IFES-lə əməkdaşlıqda keçirtdiyi təlim
proqramı bəyənilən nəticələr göstərdi və eyni  zamanda bu sahədə sonrakı fəaliyyətinin gərəkliyini qeyd etdi. Bələdiyyə
seçkilərinin təşkil edilməsinə əsaslandığı qanunvericilik bazası  hal-hazırda qəbul olunma mərhələsindədir. Onun qəbul
edilməsindən sonra, beynəlxalq ekspertlərinin köməyilə yeni qanunla əlaqədar  inzibatçıların hazırlanması həyata keçirilməlidir.
 
Əsaslandırma
 
ATƏT/DTİHB hakimiyyət orqanları ilə seçkilərin idarə olunması sahəsində səmərəlilik və obyektivlik məsələsinə diqqət
yetirilməsinin zəruri  olduğu yerlərdə yerli orqanlarla iş aparmaq niyyətindədir. Səmərəli və obyektiv seçki sisteminin yaradılması
məqsədi ilə, həmçinin Mərkəzi  Seçki Komissiyasının qayda və təlimatlarının icmalı tələb olunur. Texniki yardımı işləyib
hazırlayaraq və təmin edərək, ATƏT/DTİHB digər  beynəlxalq təşkilatlar və bu sahədə fəal olan ikitərəfli strukturlarla əməkdaşlıq
edəcəkdir.
 
Müddət
 
1999-cu il
·         Prezident seçkilərinin nəticələri ilə bağlı tövsiyələrə əsaslanaraq, layihənin diqqəti yaranan problemlərə yönəldiləcək və 2000-

ci ilin parlament  seçkilərinin hazırlanması çərçivəsində bu sahədə fəal olan digər təşkilatlarla əməkdaşlıqda seçkilərə cəlb
edilən şəxslərin hazırlanması üçün  təlim proqramı tərtib ediləcəkdir.

 
1999-cu ilin fevral ayı
·         Milli hakimiyyət orqanlarının ekspertləri qəbul etməyə hazır olduqlarını təsdiq etdirilməsi
·         Əməkdaşlıq məsələləri ilə bağlı 2/3 beynəlxalq ekspert və tərəfdaşın müəyyən edilməsi
 
1999-cu il aprel-may ayları
·          Bölgə səfərləri təşkil etmək
 
1999-cu ilin iyul ayı
·         Seçkilərin inzibatçıları ilə seminar keçirmək
·         Tövsiyələr hazırlamaq
·         Seçkilərə cəlb edilmiş rəsmi şəxslər üçün təlimatları hazırlamaq və yaymaq

Maliyyə xərcləri
 Layihənin ümumi dəyəri təxminən 70.000 ABŞ dolları məbləğindədir.
 

 Azərbaycanda Vətəndaşlıq və Qeydiyyat məsələləri üzrə Proqram
Layihənin məqsədi:
·         Müvafiq dövlət məmurlarına yeni qanunların icrası üsullarını tədris etmək
·         Qanun haqqında informasiya bülletenlərinin vaxtlı-vaxtında nəşr etməsi və yayılması yolu ilə əhalinin yeni qanunlar haqqında 

məlumatlandırılmasını təmin etmək
 



Arayış
 
Azərbaycan, vətəndaşların azad hərəkət etmək və ölkədaxili yaşayış yerini seçmək hüququnu məhdudlaşdıran, Sovet vaxtından
qalmış  ünvana yazılmaq (məskunlaşmaya icazə) mirasından yaxa qurtarmalıdır. Vətəndaşlıq haqqında yeni Qanunun bu
yaxınlarda qəbul  edilməsini nəzərə alaraq, müvafiq hakimiyyət nümayəndələri qanunun tətbiqi sahəsində hazırlıq keçməli
olacaqlar. Əlavə olaraq, beynəlxalq  azad hərəkət etmə standartlarına uyğunlaşdırmaq məqsədilə daimi yaşayış yeri haqqında
digər müvafiq qanunvericilik yenidən baxılmalı və  müvafiq hakimiyyət nümayəndələri həmçinin, qeydiyyat prosedurlarının icrası
sahəsində hazırlıq keçməlidirlər.
 
Əsaslandırma
 
Vətəndaşlıq haqqında Qanunun qəbul edilməsi ilə əlaqədar, Azərbaycan, Avropa Şurasının köməyi ilə digər müvafiq qanunlara
yenidən  baxılmasına qadir olacaqdır. Azərbaycan Parlamenti tərəfindən hər bir Qanun layihəsinin işlədilməsinin uğurla başa
çatdırılması və qəbul  edilməsi, ictimaiyyətin hər bir Qanun üzrə məlumatlandırılmasının səviyyəsini qaldırmaq məqsədi ilə
kampaniyaların başlanmasına imkan  yaradacaq. Vətəndaşlıq haqqında Qanun üzrə həmin kampaniya broşuraların nəşri və
yayılmasından ibarət olacaq və bu, əhaliyə kimlərin  Azərbaycan vətəndaşı olmaq hüququna malik olmasını, eyni zamanda
müvafiq prosedur və sənədləşməni izah edəcək. Layihənin bu hissəsi  yerli hakimiyyət və qeyri-hökumət təşkilatları ilə birgə
həyata keçiriləcək və bununla Azərbaycanda vətəndaş cəmiyyətinin imkanları  artacaq. Cəmiyyətin məlumatlandırılması ilə
əlaqədar eyni fəaliyyət digər müvafiq qanunvericiliyə münasibətdə keçiriləcəkdir.
 
Müddətlər
1998-ci ilin sonu         - Vətəndaşlıq haqqında Qanun barədə məlumat kitabçasının nəşr edilməsi;  Əhalinin qeydiyyat sistemi üzrə

ekspertlərin təyin edilməsi.
 
1999-cu ilin qışı          - Vətəndaşlıq haqqında Qanun barədə məlumat kitabçasının nəşr edilməsi və yayılması.
 
1999-cu ilin yazı         - Vətəndaşlıq haqqında Qanunun həyata keçirilməsinin öyrədilməsi üzrə seminar; digər müvafiq

qanunvericiliyin icmalı və ATƏT regionunda əhalinin qeydiyyat sistemləri üzrə seminar.
 
1999-cu ilin ortaları    - Digər müvafiq qanunvericiliyə yenidən baxılması (İnzibati Məcəllə – Avropa Şurası tərəfindən

keçiriləcəkdir).
 
1999-cu ilin sonu        - Digər müvafiq qanunvericilik üzrə cəmiyyətin məlumatlandırılması ilə bağlı seminar və kampaniya
 
Maliyyə məsrəfləri
 
Bu layihənin təxmini dəyəri 150.000 ABŞ dollarıdır. DTİHB 100.000 ABŞ dolları ödəyəcəkdir. Yerdə qalan məbləği tərəfdaş
təşkilatlar  ödəyəcəklər.*

 
 Azərbaycanda cəmiyyətin məlumatlandırılması üzrə Layihə
 
Layihənin məqsədi:
·         Qəbul edilməsindən əvvəl beynəlxalq hüquq sahəsi  üzrə ekspertlər tərəfindən yenidən baxılmış, insan hüquqları üzrə

qaydaları izah edən və asan dərk edilən kitabçaları nəşr etmək və yaymaq.
·         ATƏT və digər beynəlxalq təşkilatlar tərəfindən Azərbaycanda insan hüquqlarının inkişafı sahəsində göstərilən yardımın

nəticəsi barədə  ictimaiyyətin daha geniş dairələrinə koordinasiyalı məlumat təqdim etmək və beləliklə onun təsirini artırmaq.
 
Arayış
 
1998-ci ilin mart ayında DTİHB-nin Azərbaycanda qiymətverici missiyası, Azərbaycan rəhbərliyin insan hüquqlarının inkişaf
etdirilməsi və  gələcəkdə də demokratikləşdirilməsinin tərəfdarı olduğu, lakin ölkənin insan hüquqları sahəsində hələ bir sıra
qanunlar qəbul etməli olduğu  qənaətlərini qeyd etmişlər. Avropa Şurası və BMT-nin müəssisələri kimi bir sıra beynəlxalq
təşkilatlar, hal-hazırda bu sahədə, müvafiq  qanunvericiliyin müzakirə edilməsi yolu ilə, beynəlxalq standartlara uyğunlaşdırılması
məqsədi ilə Azərbaycana yardım göstərirlər,  ATƏT/DTİHB isə seçki məcəlləsinin baxılmasına cəlb edilmişdir.
 
Əsaslandırma
 
Bütün ölkədə insan hüquqlarının inkişafı üzrə Azərbaycan rəhbərliyin göstərdiyi qətiyyəti və beynəlxalq ictimaiyyət tərəfindən
edilən  qiymətli yardımları nəzərə alaraq, ATƏT/DTİHB, milli qanunvericilikdə əsas insan hüquqlarının müdafiəsinin
təkmilləşdirilməsinə  yönəldilmiş təşəbbüslərə dair ictimaiyyətin məlumatlandırılması səviyyəsinin yüksəldilməsinə yardım
etmək arzusunda olduqlarını bildirirlər.  Qadınların, qaçqınların, jurnalistlərin və s. hüquqlarının müdafiəsi ilə məşğul olan yerli
qrup nümayəndələri, öz sahələri üzrə, ayrı-ayrı  hüquqi mətnlərə tövsiyələrin tərtib edilməsində iştirak etməyə dəvət olunacaqlar.
Yayılma şəbəkələrinin identifikasiyasına xüsusi diqqət  yetiriləcəkdir. Kitabçalar, ictimaiyyət məktəblər, həbsxanalar, yerli qəzetlər,
dini müəssisələr, cəmiyyət mərkəzlərində və s. arasında  yayılmalıdır.
 
Müddətlər
 
1998-ci ilin payızı       - Kitabçalarda təhlil ediləcək insan hüquqları üzrə qanunvericilik aktlarının və sənədlərin seçilməsinə və

yayılma şəbəkələrinin  müəyyənləşdirilməsi işinə başlamaq
 
1999-cu il                    - Kitabçaların nəşri və yayılması
 



Maliyyə xərcləri
 
Hər kitabça üçün təxminən 5000 ABŞ dollarıdır. Bu məbləğə, yerli hüquqşünasın məsləhət xidməti haqqı, çap etmə və yayılma
xərcləri daxildir.  Maksimum 8 kitabça ümumi xərcləri 40.000 ABŞ dolları olmaqla nəşr ediləcəkdir.

 
 Azərbaycan Qanun Aliliyinin Layihəsi Hüquq mühafizə sahəsində Milli Əlaqələndirici Orqanın inkişafı
Layihənin məqsədi:
 
Hüquq-mühafizə sahəsində milli əlaqələndirici orqanın (bundan sonra – ƏO adlandırılacaqdır) inkişafına yardım etmək,
aşağıdakı  təminatlar daxil edilməklə:
·         İnformasiya mübadiləsi üçün prosedura və standartlarla bağlı texniki məsləhətləşmə və birgə istintaq aparılması
·         Əlaqələndirici şəxslərin və beynəlxalq istintaq təcrübəsi və insan hüquqları sahələrində Əlaqələndirici Orqana cəlb edilmiş

şəxslərin  hazırlanması
 
Arayış
 
17-20 mart 1998-ci ildə Bakıda keçirilmiş DTİHB-ın «Mütəşəkkil cinayətkarlığa qarşı mübarizənin metodları» treyninq
proqramının  iştirakçıları çoxsaylı orqanları cəlb etməklə istintaqların əlaqələndirilməsinə yardım edən hüquq-mühafizə
sahəsində milli ƏO-nun olmadığını  qeyd etmişlər. ATƏT-in iştirakçı dövlətlərinin bir çoxu səmərəli istintaqın aparılması üçün
xüsusi əhəmiyyətli informasiya mübadiləsinə  yardım edən hüquq-mühafizə orqanlarının səylərini əlaqələndirən milli
«əlaqələndirmə orqanları» yaratmışdırlar. Mütəşəkkil cinayətin  istintaqına çox vaxt sərhədyanı məsələlər (narkotiklər, silah, qeyri-
qanuni mal keçirmə, qadın alveri və s.) daxildir, bu da müxtəlif  hüquq-mühafizə orqanlarının (yerli polis, milli təhlükəsizlik
orqanları, gömrük, sərhədçilər və s.) səylərini tələb edir. İslah edilmiş  qanunvericiliyinə əlavə olaraq, iştirakçılar milli və
beynəlxalq hüquq-mühafizə orqanları arasında əməkdaşlığın möhkəmləndirilməsi ilə bağlı  mexanizmin zəruriliyini qeyd
etmişlər.
 
Əsaslandırma
 
Mütəşəkkil cinayətə qarşı mübarizəyə cəlb olunanlar Azərbaycanın daxilində istintaqları sürətləndirmək və zəruri hallarda
beynəlxalq  istintaqın gedişində səylərin əlaqələndirilməsi məqsədi ilə milli hüquq-mühafizə orqanları ilə əlaqə yarada biləcək
etibarlı bir mexanizmə  ehtiyac duyur. Milli Əlaqələndirici Hüquq-Mühafizə Orqanı zəruri hallarda aşağıdakı funksiyaları həyata
keçirə bilərdi: Hüquq-mühafizə  orqanları arasında əlaqələndiricisi kimi; mütəşəkkil cinayət hallarının istintaqına aid olan
informasiya mübadiləsinə yardım etmək;  Azərbaycanın daxilində və onun sərhədləri boyu birgə istintaqın təşkilinə yardım
etmək; spesifik hüquq-mühafizə məsələlərində səyləri  cəmləşdirmək üçün nazirliklərarası «xüsusi təyinatlı qüvvələrin»
yaradılmasına yardım etmək; beynəlxalq səylərin vasitəsilə mütəşəkkil  cinayətkarlığın qarşısını almaq üçün mərkəzi əlaqə
məntəqəsini təmin etmək; informasiya əldə etmənin təmin edilməsi üçün xidməti  proseduraların və eyni zamanda həssas
informasiyaların məxfiliyinin təmin edilməsi üçün standartların işlənib hazırlanması;  hüquq-mühafizə fəaliyyətində
əməkdaşlığa, inama və inamın yaradılmasına yardım etmək. ƏO həmçinin, hüquq-mühafizə orqanları üçün  insan hüquqları
sahəsində qadın alveri problemi daxil olmaqla) hazırlığı əlaqələndirəcək və sənədləşmə mərkəzi funksiyasını yerinə  yetirəcəkdir.
Ölkə səviyyəsində isə təklif edilən ƏO-nun funksiyaları səlahiyyət və fəaliyyətləri Cinayət Məcəlləsində və Cinayət-Prosessual 
Məcəlləsində müfəssəl olaraq göstərilmiş ictimai institutlar (prokurorlar və hakimlər) tərəfindən həyata keçirilməlidir. Belə bir
qanun hazırda  Avropa Şurasının yardımı ilə hazırlanır. Həmin ƏO-nun fəaliyyəti digər ölkələrlə münasibətdə Avropa Şurasında
ekstradasiya  (cinayətkarların verilməsi), cinayət məsələləri ilə bağlı qarşılıqlı yardım göstərmək və s. kimi Avropa Şurası ölkələri
tərəfindən adətən  ratifikasiya olunması tələb edilən beynəlxalq müqavilələrin müvafiq çərçivəsində həyata keçirilir. Sonra Avropa
Şurasının orqanları,  narkotika və mütəşəkkil cinayətkarlığa (məs. Sprut) aid olan proqramlar üzrə Pompidu Qrupuna oxşar
beynəlxalq əməkdaşlıq üçün fəal  çərçivələr təşkil edirlər. Beləliklə, ƏO layihəsinin reallaşması Avropa Şurası ilə sıx əlaqədə
keçəcəkdir.
 
Müddətlər
 
1998-ci ilin payızı       - Milli Əlaqələndirmə Hüquq-Mühafizə Orqanı ilə əlaqələndirici şəxslərin formalaşdırılması və təyin edilməsi
 
1999-cu ilin əvvəli      - İlkin hazırlıq və Milli Əlaqələndirmə Hüquq-Mühafizə Orqanının təsis edilməsi
 
Maliyyə xərcləri
 
Layihənin təxmini dəyəri 20.000 ABŞ dollarıdır.
 
* 1998-ci il üçün bu layihənin maliyyələşdirilməsinə Norveç Hökumətinin 10.000 ABŞ dolları məbləğində könüllü yardım nəticəsində  təminat
verilmişdir.
 


